
Grumbullimi dhe raportimi i paanshëm dhe i saktë i të dhënave janë themeli i Përmbledhjeve të Pulsit Publik dhe Analizave të Pulsit Publik. Të dhënat grumbullohen përmes një metodologjie të përcaktuar që është përdorur që nga viti 2002 kur UNDP publikoi Raportin e parë të Paralajmërimit të Hershëm, paraardhësi i Pulsit Publik. Këto anketa të opinionit realizohen dy herë në vit dhe të dhënat i paraqiten publikut në formën e Përmbledhjes së Pulsit Publik. Pikëpamjet e shprehura në Përmbledhjet e Pulsit Publik janë ato të të anketuarve të anketës së opinionit, në një moment specifik në kohë.
Për Pulsin Publik XIX, mostrës përfaqësuese të qytetarëve të Kosovës, 1,306 individë mbi moshën 18 vjeç të zgjedhur në formë rastësore, iu kërkuan opinionet e tyre në lidhje një varg çështjesh bazuar në një pyetësor standard i cili ka qenë në përdorim që nga viti 2010. Mostra përfshin një shpërndarje përfaqësuese të meshkujve dhe femrave nga të gjitha komunat Kosovës, duke mbuluar si zonat urbane ashtu edhe ato rurale. 
Anketa e opinionit për Pulsin Publik XIX u realizua mes datave 25 nëntor dhe 8 dhjetor 2020, përmes intervistave sy më sy. 
Në frymën e transparencës dhe informimit të saktë, UNDP-ja në Kosovë dëshiron të ndajë faktet kyçe vijuese në lidhje me Përmbledhjen e Pulsit Publik:
Si u bë mostrimi?
Anketat e opinionit të Pulsit Publik përdorin metodologjinë e hulumtimit sasior dhe realizohen në të 38 komunat e Kosovës, duke u bazuar në mostrimin me probabilitet rastësor në etapa të shumëfishta. Mostra është përfaqësuese e ekonomive familjare në Kosovë, dhe në të janë të përfshirë si meshkujt ashtu edhe femrat nga të gjitha komunat e Kosovës, duke mbuluar zonat urbane dhe rurale. Konkretisht, mostra e Pulsit Publik XVIII ka përfshirë 896 shqiptarë të Kosovës, 210 serbë të Kosovës dhe 200 pjesëtarë të komuniteteve të tjera të Kosovës (boshnjakë të Kosovës, ashkali të Kosovës, egjiptas të Kosovës, goranë të Kosovës, romë të Kosovës, dhe turq të Kosovës) 
Si sigurohet që kjo është një mostër përfaqësuese?  
Shpërndarja e intervistave të mostrës bazohet në të dhënat zyrtare nga Agjencia e Statistikave të Kosovës të rregulluara për komunitetin serb, i cili nuk mori pjesë në Regjistrimin e Popullsisë të vitit 2011. Anketat e Pulsit Publik marrin mostra më të mëdha të pakicave në mënyrë që të dhënat të mund të zbërthehen sipas përkatësisë etnike. Kur përllogaritjen shifrat e përgjithshme, ekipi bën peshimin e të dhënave sipas shifrave aktuale të popullatës. Pulsi Publik ka llogaritur se duhet të shtohen 34,000 serbë të tjerë të Kosovës (nga popullata e vlerësuar prej 37,625 qytetarësh e serbëve nga 4 komunat veriore[footnoteRef:1]), duke e çuar numrin e përgjithshëm të serbëve të Kosovës të konsideruar për qëllimet e këtij studimi në 59,532 qytetarë. Ky veprim gjithashtu e rrit popullsinë e përgjithshme të Kosovës në 1,773,825 qytetarë. Kur merren në konsideratë këto ndryshime, peshimi në anketat e Pulsit Publik bëhet si në vijim:  [1:  https://ask.rks-gov.net/media/2129/estimation-of-kosovo-population-2011.pdf] 

● Shqiptarë të Kosovës: 92%;
● Serbë të Kosovës: 4%;
● Pjesëtarët e komuniteteve të tjera të Kosovës: (ashkali të Kosovës, boshnjakë të Kosovës, egjiptas të Kosovës, goranë të Kosovës, romë të Kosovës, dhe turq të Kosovës): 4%.
Sa të besueshme janë rezultatet? 
Marzhi i gabimit për një mostër totale prej 1,306 intervistash për anketën e opinionit të Pulsit Publik në Kosovë është 2.7%. UNDP-ja e kryen ri-kontrollimin e të gjitha anketave të saj të opinionit si pjesë e kërkesave standarde dhe e sigurimit të cilësisë. Ri-kontrollimi i intervistave bazohet në vulat kohore të intervistës, sipas softuerit Interviste personale e asistuar me kompjuter (CAPI). Kjo qasje është e saktë pasi merr informacion drejtpërdrejt nga sistemi, dhe është një faktor që nuk mund të manipulohet.
Nga 1,306 intervista, 30% (392) janë ri-kontrolluar, për t’u siguruar që cilësia e anketës është në përputhje me kërkesat. 
Puna në terren dhe shkalla e përgjigjes 
Ekipi i punës në terren përbëhej nga 22 regjistrues, 3 mbikëqyrës (2 shqiptarë dhe 1 serb), një kontrollues teknik dhe një koordinator në terren.
Të anketuarit janë zgjedhur në formë rastësore, duke ecur dhe zgjedhur çdo të tretën shtëpi në anën e majtë të rrugës, ndërsa intervistat janë kryer me të anketuar që ditëlindjen e kanë pas ditës së intervistës, ose kur një anëtar i familjes e bllokoi intervistën, atëherë regjistruesit u zhvendosën në shtëpinë ose banesën tjetër të përshtatshme në atë rrugë.

Për të realizuar me sukses të paktën një mijë e dyqind e nëntëdhjetë intervista, regjistruesit e UBO Consulting në terren kontaktuan 1,503 të anketuar. Rreth 87% e të anketuarve të përzgjedhur u pajtuan të intervistohen për anketën, prandaj shkalla e përgjigjes ishte e kënaqshme.

A kanë mbetur pyetjet e njëjta për 10 vitet e fundit?
Pyetjet e Përmbledhjes së Pulsi Publik që përdoren për të hartëzuar kënaqshmërinë e qytetarëve me institucionet kyçe dhe liderët e Kosovës janë konstante në secilën anketë të opinionit. Për këtë anketë u shtuan pyetjet në lidhje me COVID-19. I inkurajojmë të gjithë t’i kontrollojnë trendet dhe grupet e të dhënave që nga nëntori 2010 në Vizualizuesin e Pulsit Publik përmes vegzës vijuese https://unkt.org/public-pulse-visualiser/  Të dhënat janë zbërthyer sipas gjinisë, rajonit, përkatësisë etnisë dhe moshës.

